
Mál 2015-247

0.5

Með erindi dags. 24. september óskaði umhverfis- og samgöngunefnd Alþingis eftir 
umsögn Veðurstofu íslands um tillögu til þingsályktunar um þjóðgarð á miðhálendinu 
(10. mál).

Umsögn Veðurstofunnar er sem hér segir:

Veðurstofan lýsir ánægju með hina framkomnu tillögu til þingsályktunar og telur 
mikilvæga þá umræðu sem hún kann að skapa í samfélaginu.

Bent skal á að Veðurstofan rekur allmargar stöðvar á hálendinu til vöktunar á veðri, 
vatnafari, jöklabreytingum, jarðskorpuhreyfingum og öðrum þáttum náttúrufars. 
Starfsmenn Veðurstofunnar þurfa að vitja um þessa mælistaði á öllum árstímum og við 
eldsumbrot, jökulhlaup, regnflóð og skriðuföll þarf oft að senda út sérstaka leiðangra 
með skömmum fyrirvara. Við þessar aðstæður er jafnan gætt fyllstu varúðar við allan 
akstur á hálendinu og starfsmenn gæta þess að aka ekki utan merktra slóða. Ef fara 
þarf í leiðangra á þeim tímum sem hálendið er lokað almennri umferð er jafnan haft 
samband við Umhverfisstofnun og/eða Vegagerðina og óskað leyfis. Veðurstofan telur 
mikilvægt að stofnun þjóðgarðs leiði ekki af sér takmarkanir á akstri að þeim mæli- 
stöðvum sem nú eru í rekstri, svo fremi sem ekki sé ekið utan þekktra leiða.

Virðingarfyllst,

Hafdís Karlsdóttir 
settur forstjóri VÍ

